
БИОЛОГИЙН ОЛОН ЯНЗ БАЙДЛЫН ТУХАЙ 
КОНВЕНЦЫН YНДЭСНИЙ VI ТАЙЛАН
(2015-2018)





1992 оны 6-р сард НҮБ-ын Байгаль орчин, хөгжлийн асуудлаарх бага 
хурлын үеэр (Риогийн Дэлхийн дээд хэмжээний уулзалт) Монгол Улс 
гишүүн орнуудаа эх дэлхийгээ хамгаалахыг уриалж, өөрийн зүгээс 
газар нутгийнхаа 30%-ийг хамгаалалтад авахаа амласан билээ.

1993 оны 9-р сарын 30-ны өдөр Монгол Улс “Биологийн олон янз 
байдлын тухай” конвенцод нэгдэж Монгол Улсын анхны “Биологийн 
олон янз байдлыг хамгаалах үйл ажиллагааны хөтөлбөр”-ийг 
боловсруулж хэрэгжүүлсэн бөгөөд энэхүү хөтөлбөрийг биологийн 
олон янз байдалд нөлөөлдөг бүхий л салбарын төлөвлөлт, үйл 
ажиллагаанд тусган амлалтаа ажил хэрэг болгохоор зорьсон юм. 
2010 онд хийгдсэн үйл ажиллагааны хөтөлбөрийн эцсийн үнэлгээгээр 
энэхүү хөтөлбөрт тусгагдсан арга хэмжээний 96% нь хэрэгжсэн гэж 
дүгнэсэн байдаг.

Талуудын бага хурал (COP 10)-р Биологийн олон янз байдлын 
2011-2020 оны даян дэлхийн стратегийн төлөвлөгөөг шинэчлэн 
боловсруулж биологийн олон янз байдлын Айчигийн зорилтуудыг 
нэмэн тусгасан, дэлхийн улс оронд сүүлийн хорин жилийн хугацаанд 
нийгэм, эдийн засаг, бодлогын эрс өөрчлөлтүүд гарсан зэргийг 
харгалзан үзэж 2013-2014 онд Монгол Улс 2015-2025 оныг хамарсан 
хоёрдох “Биологийн олон янз байдлын үндэсний хөтөлбөр”1-ийг 
боловсруулсан.

Энэхүү хөтөлбөр нь Монгол Улсын биологийн олон янз байдлыг 
хадгалах, тогтвортой ашиглах нөхцөлийг хангах 4 тэргүүлэх 
чиглэлийн хүрээнд 14 зорилго, 29 зорилт, 74 үр дүнгээс бүрдэх бөгөөд 
Монгол Улсын Засгийн газрын 2015 оны 8-р сарын 4-ний өдрийн 325-
р 
тогтоолоор батлагдсан. Хоёрдох Биологийн олон янз байдлын 
үндэсний хөтөлбөр нь олон улсын конвенцод оруулж буй үндэсний 
хувь нэмрийг хангах зорилгын үүднээс биологийн олон янз байдлын 
Айчигийн зорилтуудтай сайтар нийцүүлсэн бөгөөд хэрэгжиж буй 
биологийн олон янз байдлыг хамгаалах, тогтвортой менежментээр 
хангах бодлогыг улам бэхжүүлэх, эдийн засгийн салбаруудын 
бодлого, хөтөлбөртэй нягт уялдуулахад чиглэсэн болно. Хөтөлбөрийн 
хэрэгжилтийг бүрэн хангах зорилгоор “Биологийн олон янз байдлын 
үндэсний хөтөлбөрийг хэрэгжүүлэх дунд хугацааны төлөвлөгөө”-г 
2018 онд боловсруулж батлав.

1 English: https://www.cbd.int/doc/world/mn/mn-nbsap-v2-en.pdf
 Mongolian: https://www.cbd.int/doc/world/mn/mn-nbsap-v2-mn.pdf

Биологийн олон янз байдлын конвенцын Зургаадугаар Үндэсний 
тайлан нь Монгол Улсын Биологийн олон янз байдлын үндэсний 
хөтөлбөрийн хэрэгжилт, Айчигийн зорилтод хүрэх явцыг үнэлсэн 
анхны тайлан юм.

Тайлагнах хугацаанд гарсан үр дүн харилцан адилгүй байна. 
Монгол Улс Тогтвортой Хөгжлийн Зорилт ялангуяа тогтвортой 
хөгжлийн боловсрол болон орон нутагт байгалийн нөөцийг 
хамгаалах, тогтвортой менежментийг сайжруулахад нутгийн 
иргэдийг чадавхжуулж, оролцоог хангасан үйл ажиллагаануудыг 
амжилттай хэрэгжүүлсэн хэдий ч биологийн олон янз байдлын 
хомсдолыг үүсгэх суурь хүчин зүйл болж буй эдийн засгийн зарим 
салбар, мөнгө санхүүгийн бодлогыг өөрчлөх сайжруулахдаа удаан 
байна. Тухайлбал, бэлчээрийн доройтлыг зогсоож нөхөн сэргээх 
тал дээр эрс шийдэмгий арга хэмжээ авах нь Монгол Улсын хувьд 
Биологийн олон янз байдлын тухай конвенц, Парисын хэлэлцээрт 
оруулах Үндэсний тодорхойлсон хувь нэмэр, зорилтын хүрээнд 
гаргасан үүрэг, амлалтыг биелүүлэхэд чухал үүрэг гүйцэтгэх нь 
гарцаагүй.

Энэ төрлийн үйл ажиллагаа нь 2020 оноос хойших дэлхийн 
биологийн олон янз байдлын үйл ажиллагааны хүрээнд санал 
болгож байгаа биологийн олон янз байдал, экосистемийг хамгаалах 
болон тогтвортой ашиглах, үр өгөөжөөс хүртэх гэсэн үндсэн 
чиглэлтэй зэрэгцүүлэн тавьж буй биологийн олон янз байдлын 
асуудлыг эдийн засгийн салбар, төсвийн бодлогод нэвтрүүлэх 
замаар биологийн олон янз байдалд сөрөг нөлөөтэй суурь хүчин 
зүйлийг тусгайлан анхаарах асуудлыг хэрэгжүүлэхэд шууд хувь 
нэмрээ оруулна. 

Засгийн газар дунд хугацааны төлөвлөгөө боловсруулан баталсан 
учир ойрын жилүүдэд Биологийн олон янз байдлын үндэсний 
хөтөлбөрт тусгасан нэлээд зорилгуудыг бүрэн хэрэгжүүлэхээр 
төлөвлөөд байна.

Үндэсний Зургаадугаар тайланг боловсруулахад оролцсон бие даасан үндэсний 
зөвлөхүүд Монгол Улс хөтөлбөрийн 1-р тэргүүлэх чиглэл болох биологийн 
олон янз байдлын хамгаалал, зохистой ашиглах талаарх шийдвэр гаргагч, 
олон нийтийн мэдлэг хандлагыг нэмэгдүүлэх зорилгыг амжилттай хэрэгжүүлсэн 
гэж үзсэн бол биологийн олон янз байдлын нөөцийн талаарх шинжлэх 
ухааны үндэслэлд тулгуурлан зохистой ашиглах болон хамгааллын бодлогыг 
бий болгон хэрэгжүүлэх; биологийн олон янз байдлын тогтвортой ашиглах 
нөхцөлийг хангах; биологийн олон янз байдал, экосистемийн үйлчилгээг 
хамгаалах, ашиглах бодлого, эрх зүйн орчныг сайжруулахад чиглэсэн 2, 3, 4-р 
тэргүүлэх чиглэлийн зорилгыг хэрэгжүүлэхэд хүндрэл тулгарсан гэж үнэлсэн 
байна. 

Үр дүнтэй

Зарим талаар үр дүнтэй

Үр дүнгүй

Салбар хоорондын асуудлыг хөндсөн 6-р зорилго - хөрс, усыг химийн болон 
шим бодисын бохирдлоос хамгаалах; 9-р зорилго - малын тоо, төрлийг 
бэлчээрийн даацтай уялдуулсан хууль эрх зүй, эдийн засгийн хөшүүрэг бий 
болгон Монгол орны бэлчээрийн доройтлыг 70 хүртэл хувиар бууруулах; 10-р 
зорилго - тариалангийн үйлдвэрлэлийн техник технологи, үйл ажиллагааг 
орчныхоо агробиоценоз дахь биологийн төрөл, зүйлүүдийг хамгаалах, хүнсний 
аюулгүй байдлыг хангахад нийцүүлэн шинэчлэх гэсэн зорилгуудын хэрэгжилт 
үр дүнтэй болоогүй учир цаашид нухацтай анхаарч ажиллах хэрэгтэй байна. 

Биологийн олон янз байдалд нѳлѳѳлж буй эдийн засаг, санхγγгийн суурь хγчин 
зγйлγγдийг ѳѳрчлѳхѳд чиглэсэн “Биологийн олон янз байдал, экосистемийн 
γйлчилгээг хамгаалах, ашиглах бодлого, эрх зγйн орчныг сайжруулах” 4-р 
тэргγγлэх чиглэлийн доорх зорилгуудын хэрэгжилт удаашралттай байна. 

БИОЛОГИЙН ОЛОН ЯНЗ БАЙДЛЫН YНДЭСНИЙ ХѲТѲЛБѲРИЙН 
ЗОРИЛГО, ЗОРИЛТЫН БИЕЛЭЛТИЙН YНЭЛГЭЭ

2019-2030 оны Монгол Улсын Газар зохион байгуулалтын ерөнхий төлөвлөгөөнд  
биологийн олон янз байдлын хувьд чухал 131 шинэ газар нутгийг тусган, нийт нутгийн 
30%-г тусгай хамгаалалттай газарт хамруулах үндэсний зорилтыг хэрэгжүүлэхээр зорьж 
байна. Одоогоор нутгийн 20.1%-г хамарсан 30.27 сая га улсын тусгай хамгаалалттай газар 
(түүнчлэн 24 сая га орон нутгийн хамгаалалттай газар) болон ирээдүйд байгуулагдах 
тусгай хамгаалалттай газрыг сайн менежменттэй байлгахад бүх талуудын дэмжлэг 
хэрэгцээтэй болно.

Тусгай хамгаалалттай нутгийн ирээдγй

Нийт нутаг дэвсгэрт эзлэх хувь

2017 оны байдлаар 
бага сургуулийн насны 
хүүхдийн 96.3%, дунд 
сургуулийн насны 
хүүхдийн 94% нь 
сургуульд хамрагдаж 
байгаа ба шат ахих тусам 
хүйсийн харьцаанд охид 
давамгайлж байна.

МОНГОЛ УЛС ЮУГ АМЖИЛТТАЙ ХИЙВ?
Тогтвортой Хθгжлийн Зорилт боловсролын системд нэвтэрсэн байдал

Бага 
боловсрол

боловсрол

*Магадлан 
итгэмжлэгдсэн их 
сургууль, коллеж

25.0% 38.3% 36.7% 75.0%

1.57

Боловсролын системд Тогтвортой хөгжлийн зорилтын нэвтрүүлсэн байдал
Жендэрийн тэгш байдал

* Тогтвортой Хөгжлийн Зорилтыг сургалтын хөтөлбөр, 
үйл ажиллагаандаа тусгах нь их дээд сургууль, коллежийн 
“Магадлан итгэмжлэл”-ийн шалгуур үзүүлэлтийн нэг болдог.

Нутгийн иргэд ба байгалийн нѳѳцийн хамгаалал
2012 оноос эхлэн Монгол Улс “хэрэглэгч нь хамгаалагч байна” гэсэн зарчмаар 
байгаль орчны талаар баримтлах бодлогоо өөрчлөн, хэд хэдэн хуульд нэмэлт 
өөрчлөлт оруулсан нь нутгийн иргэдийн нөхөрлөл болон аж ахуйн нэгжүүдийг 
байгаль орчныг хамгаалах үйл ажиллагаанд татан оруулах нөхцөлийг бүрдүүлсэн 
юм.

Одоогоор Монгол Улсад 171 агнуурын бүс нутаг байгуулагдсаны 74.4%-ынх 
нь менежментийн хариуцагчаар орон нутгийн нөхөрлөл болон төрийн бус 
байгууллага (ТББ) сонгогдон гэрээ байгуулан ажиллаж байна.

171 
АГНУУРЫН БYС 

НУТГИЙН 
МЕНЕЖМЕНТИЙГ 
ХАРИУЦАГЧИД

7

11
Компани

ТББ

Нѳхѳрлѳл
25

7



Байгаль хамгааллын тѳлѳѳх амлалт

2008-2018 онуудад биологийн 
олон янз байдлын хамгаалалд 
улсын төсвийн 0.35-0.79%, 
дотоодын нийт бүтээгдэхүүний 
0.15-0.25% зарцуулжээ.

Харин нийт зардлын 44.4% 
нь улсаас, 55.6% донор болон 
олон улсын байгууллагаас 
гаргасан нь Монгол орны 
байгаль хамгаалал гаднаас хэт 
хамааралтайг харуулж байна.

2015 оны байдлаар Монгол орны 76.8% нь газрын доройтолд ямар нэг байдлаар 
өртжээ. Доройтлын үндсэн шалтгаануудад:

 Сүүлийн 30 жилийн дотор бараг 3 дахин өссөн малын тоо толгой
 Бэлчээрийн хэт талхагдлаас үүдэлтэй хортон царцаа, мэрэгчдийн олшролт
 Уур амьсгалаас үүдэлтэй цөлжилтийн процессууд орж байна.

ЯАРАЛТАЙ АНХААРАХ АСУУДЛУУД
Газрын доройтол

Монгол Улс Тогтвортой хөгжлийн боловсролд гаргасан 
ахиц дэвшлийнхээ үр дүнд иргэдийн дунд биологийн 
олон янз байдлын талаарх үнэ цэнэ, үр шимийн 
тухай мэдлэгийг өсгөсөн нь Айчигийн 1-р зорилтыг 
биелүүлэхэд их нэмэр оруулсан гэж үнэлсэн байна. Мөн 
ой хамгаалалд нэлээдгүй анхаарсан нь Айчигийн 5-р 
зорилт дээр Монгол Улс өндөр оноо авахад нөлөөлсөн 
гэж үнэлгээндээ үзсэн байна. 1992 оны Риогийн 
уулзалтаар өөрийн газар нутгийн 30%-ийг хамгаална 
гэсэн зорилт тавин ажиллаж одоогоор нийт газар 
нутгийн 20.1% буюу Польш улсын нийт нутаг дэвсгэртэй 
тэнцэх хэмжээний газрыг улсын тусгай хамгаалалттай 
газар нутгийн сүлжээнд хамруулсан нь Айчигийн 11-р 
зорилтод өндөр оноо авах нөхцөл бүрдүүлсэн байна. 
Байгаль хамгааллынхаа үзэл баримтлалд “хэрэглэгч 
нь хамгаалагч байна” гэдэг зарчмыг нэвтрүүлсний 
дүнд нутгийн иргэд өөрсдийн амьдарч байгаа газар 
нутгийн байгалийн баялаг, амьтан, ургамлын нөөцийн 
тогтвортой менежмент болон хамгааллын үйл 
ажиллагаанд оролцох болсон нь ахиц дэвшил гаргахад 
хүргэсэн байна. Энэ нь мөн Айчигийн 12, 16 болон 
19-р зорилтуудад Монгол Улсын оруулсан хувь нэмэр 
өндрөөр үнэлэгдэх нөхцөлийг бүрдүүлжээ.

Сайн үр дүнд хүрсэн -5; Хэрэгжүүлэлт сайн явцтай байгаа - 4; Хэрэгжүүлэлт дунд зэрэг байгаа - 3; 
Огт хэрэгжээгүй /хийх ёстой боловч/ - 2; Хэрэгжилт эхлэх болоогүй - 1; Хамааралгүй - 0.

АЙЧИГИЙН ЗОРИЛТОД ОРУУЛСАН ХУВЬ НЭМЭР

Монгол Улсын Биологийн олон янз байдлын үндэсний хөтөлбөрийн хэрэгжилт нь 
Айчигийн 225 дэлхийн түвшний шалгуур үзүүлэлтийн 129 шалгуур үзүүлэлтийн биелэлтэд 
хувь нэмрээ оруулж байгаа ба эдгээр 129 үзүүлэлтийн 48 нь ерөнхий түвшний, 81 нь 
нарийвчилсан шалгуур үзүүлэлт юм. Хэрэгжилтийн явцыг дунджилбал 4 - Хэрэгжүүлэлт 
сайн явцтай байгаа болон 3 - Хэрэгжүүлэлт дунд зэрэг байгаа гэсэн үнэлгээний завсар 
байна. Харь зүйлийг зохицуулах (Зорилт 9), бэлчээрийн доройтлыг бууруулахад чиглэсэн 
арга хэмжээ (Зорилт 15)-ний хэрэгжилт муу байгаа нь дундаж үнэлгээг бууруулж байна.

Айчигийн зорилтод оруулж буй Монгол Улсын хувь нэмэр

Биологийн олон янз 
байдлын үндэсний 
хөтөлбөрт хийсэн 
оролцооны үнэлгээгээр 
уг хөтөлбөр олон улсын 
түвшинд тавигдсан 
байгаль хамгааллын 
зорилгыг үндэсний үйл 
ажиллагааны хөтөлбөртэй 
сайн уялдуулсан учир 
хөтөлбөрийн хэрэгжилт 
нь Айчигийн 20 зорилтын 
18-д шууд нэмэр болсон 
гэж үзсэн байна. Загас 
агнуур болон шүрэн 
аралтай холбоотой 
Айчигийн 6, 10-р 
зорилтуудын хэрэгжилтэд 
Монгол Улсын оруулах 
нэмэр багахан тул 
тооцоогүй болно.

Монгол Улсын 
Биологийн олон янз 
байдлын үндэсний 
хөтөлбөр нь Айчигийн 
зорилтуудад хувь 
нэмэр оруулахын 
зэрэгцээ Тогтвортой 
Хөгжлийн Зорилтын 
25 зорилтод шууд 
нэмэр оруулж байна.

ТОГТВОРТОЙ ХѲГЖЛИЙН ЗОРИЛГОД 
ОРУУЛЖ БАЙГАА ХУВЬ НЭМЭР

Биологийн олон янз байдлын үндэсний 
хөтөлбөрийн 14 зорилгын 10 нь буюу 4-7, 10-
14 дүгээр зорилго нь Тогтвортой Хөгжлийн 
Зорилтын 1-р зорилготой “газрыг шударга, 
тэгш хүртэх”; 2-р зорилготой “хөдөө аж 
ахуйн салбарт олгож буй тогтворгүй татаас, 
тогтвортой хөдөө аж ахуй болон ургамал, 
амьтны генетик нөөцийн менежмент”; 
5-р зорилготой “байгаль хамгааллын 
менежментэд орон нутгийн иргэдийн 
эрх мэдлийг хангах”; 6-р зорилготой 
“усны чанарын, голын сав газрын нэгдсэн 
менежмент, усны эхийг хамгаалах”; 12-р 
зорилготой “экологийн үйлчилгээний 
төлбөрийн зарчмыг сурталчлах, 
үйлдвэрлэлийн салбарт сөрөг нөлөөтэй 
татаас болон санхүүгийн зөвлөгөө үзүүлэх”; 
15-р зорилготой “Тусгай хамгаалалттай 
газар нутгийн сүлжээ, тогтвортой байгалийн 
нөөцийн менежмент, генетик нөөц, газрын 
доройтол болон устаж болзошгүй зүйлийн 
хамгаалал” агуулгаар тус тус хувь нэмэр 
оруулж байна.

Сайн үр дүнд хүрсэн -5; Хэрэгжүүлэлт сайн явцтай байгаа - 4; Хэрэгжүүлэлт 
дунд зэрэг байгаа - 3; Огт хэрэгжээгүй /хийх ёстой боловч/ - 2; Хэрэгжилт 
эхлэх болоогүй - 1; Хамааралгүй - 0.

Биологийн олон янз байдлын γндэсний хѳтѳлбѳрѳѳс Тогтвортой 
Хθгжлийн Зорилтод оруулж байгаа хувь нэмэр

Зорилго 1 - Ядуурлыг устгах

Зорилго 5 - Жендерийн тэгш байдал

Зорилго 12 - Хариуцлагатай хэрэглээ

Зорилго 2 - Өлсгөлөнг зогсоох

Зорилго 6 - Цэвэр ус, АЦ байгууламж

Зорилго 15 - Газрын экосистемийг хамгаалах

Тогтвортой Хөгжлийн Зорилтод 
биологийн олон янз байдлын 
үндэсний хөтөлбөрөөс оруулж 
буй оролцоог үнэлэн үзэхэд 
Тогтвортой Хөгжлийн Зорилтын 
6 болон 15-р зорилгод “зорилтод 
хүрэх гэж байгаа”, Тогтвортой 
Хөгжлийн Зорилтын 2, 5 
болон 12-р зорилгын хүрээнд 
“зорилтод хүрэхэд ахиц дэвшил 
байгаа хэдий ч хангалтгүй 
үзүүлэлттэй” гэж үнэлэгдсэн бол 
Тогтвортой Хөгжлийн Зорилтын 
1-р зорилгын хүрээнд “ач 
холбогдолтой өөрчлөлт байхгүй” 
гэж дүгнэсэн нь өнгөрсөн 
арван жилүүдэд Монгол Улс 
нь тогтвортой бэлчээрийн 
менежментийн хууль эрх зүйн 
орчныг бий болгож чадахгүй 
байгаатай холбоотой юм. 

МОНГОЛЫН БИОЛОГИЙН ОЛОН ЯНЗ БАЙДАЛ 
БА ѲНѲѲГИЙН БАЙДАЛ

Мөөг болон доод ургамлын ангилал зүй, уур амьсгал, хүний ажиллагааны нөлөө, 
ашиглах боломжийн судалгаа нь 2000 оны эхнээс ихээхэн эрчимжсэн болно. Тухайлбал:

 Хөвдийн зүйлийн бүрдэл 1996-2000 онд 10 зүйлээр, 2001-2005 онд 58 зүйлээр, 
2006-2010 онд 11 зүйлээр, 2011-2016 онд 61 зүйлээр;

 Замагны зүйлийн бүрдэл 1996-2000 онд 114 зүйлээр, 2001-2005 онд 409 зүйлээр, 
2006-2010 онд 66 зүйлээр, 2011-2016 онд 363 зүйлээр;

 Мөөгний зүйлийн бүрдэл 1996-2000 онд 23 зүйлээр, 2001-2005 онд 53 зүйлээр, 
2006-2010 онд 46 зүйлээр, 2011-2016 онд 102 зүйлээр;

 Хагийн зүйлийн бүрдэл 1990-1995 онд 13 зүйлээр, 1996-2000 онд 1 зүйлээр, 2001-
2005 онд 13 зүйлээр, 2006-2010 онд 43 зүйлээр, 2011-2016 онд 11 зүйлээр тус тус 
нэмэгдсэн байна.

Ургамлын аймаг
Сүүлийн 30 жилд Монгол оронд 232 
зүйлийн дээд мөөг, 1366 зүйлийн замаг, 
81 зүйлийн хаг, 176 зүйлийн хөвд, 
684 зүйлийн гуурст ургамал шинээр 
тэмдэглэгдэж ургамлын аймгийн төрөл 
зүйл баяжин тэлжээ.

Харамсалтай энэ хугацаанд Монгол оронд 
тэмдэглэгдсэн 3163 гуурст ургамлын 16.2% 
нь бэлчээрийн талхлагдал, хэт ашиглалт 
зэрэг хүний буруутай үйл ажиллагааны 
улмаас “Устах аюултай” гэж үнэлэгдээд 
байна.

Амьтны аймаг

Монгол орны хөхтөн амьтны зүйлийн 
23%, шувууны зүйлийн 7%, загасны 
зүйлийн 14% нь амьдрах орчны 
хомсдол, хэт олборлолт, хулгайн ан, уур 
амьсгалын өөрчлөлтийн нөлөөнөөс 
болж устах эрсдэлд ороод байна. 
Газрын доройтол, амьдрах орчны 
алдагдлын үндсэн шалтгаан болж буй 
малын хөлийн талхлагдлын асуудлыг 
шийдвэрлэхгүй бол энэ нөхцөл байдал 
улам дордохоор байна. 

Графикт дүрсэлснээр 
Монгол орны шавьжийг 
Байгаль Хамгаалах Олон 
Улсын Холбоо (IUCN)-ийн 
ангилалаар үнэлээгүй хэдий ч 
Монгол Улсын Улаан номонд 
19 зүйлийн шавьжийг 
оруулсан байдаг. Түүнчлэн 
Монгол оронд тэмдэглэгдсэн 
23 зүйлийн мөлхөгчдийн 6 нь 
Монгол Улсын Улаан номонд 
оржээ. 

Экосистемγγдийг тусгай хамгаалалттай нутгийн сγлжээнд хамруулсан байдал 

Монгол Улсын нутаг дэвсгэрийн 30%-ийг тусгай хамгаалалттай газар нутгийн сүлжээнд 
хамруулах зорилго нь “Монгол улсын тогтвортой хөгжлийн үзэл баримтлал-2030”-н 
хэрэгжилтийг үнэлж буй 20 үндсэн шалгуур үзүүлэлтийн нэг болдог.

Доорх графикаас харахад Монгол орны хээрийн экосистемийн дөнгөж 8.5%-ийг 
хамгаалалтад авсан байна. Иймд 2025 он гэхэд Монгол орны хээрийн экосистемийн 
хамгаалалттай газар нутагт хамрагдсан байдлыг гурав дахин нэмэгдүүлж, дэлхий 
даяар хамгийн их ашиглагддаг хуурай газрын экосистемээ хамгаалж үлдээнэ гэвэл бүх 
талуудын тууштай оролцоо шаардлагатай.

Өндөр уул

0

45%

40%

35%

30%

30.0%25%

20%

15%

10%

5%

Ой Хээр Говь, цөл Цэнгэг ус

Зорилт (2025)

5.5% 36.5% 38.4% 22.1% 28.3% 29.0% 2.0% 7.3% 8.5% 31.1% 31.3% 35.3% 29.0% 30.7%

1998 2004 2019 он 09 сар

13



© Б.Гантулга /Дэлхийн байгаль хамгаалах сан (WWF)-гийн 

Хавтасны зураг:
Цоохор ирвэс – Pantera uncia © О.Мөнхтогтох /Дэлхийн байгаль хамгаалах сан (WWF)-гийн Монгол дахь хөтөлбөрийн газар
Цагаан зээр – Procapra guttorosa © Б.Гантулга /Дэлхийн байгаль хамгаалах сан (WWF)-гийн Монгол дахь хөтөлбөрийн газар
Монгол бах – Strauchbufo raddei Strauch © Б.Батхуяг
Цомогт бэр цэцэг – Scabiosa comosa Fisch © С.Гомбобаатар
Ширэгний гандмаг – Fungi (Lepista caespitosa) © Н. Хэрлэнчимэг, ШУА
Говийн барзгар царцаа - Mongolotmethis gobiensis B-Bien. © Н.Батсайхан
Шивэр тул – Hucho taimen © Zeb Hogan
Идлэг шонхор – Falco cherrug Gray © С.Гомбобаатар
Адуучин охин – © Б.Батхуяг

Энэхүү товхимол нь Монгол Улсын Засгийн газар, Дэлхийн байгаль хамгаалах сан (WWF)-гийн Монгол дахь 
хөтөлбөрийн газрын албан ёсны байр суурийг илэрхийлээгүй болно. 

